
ԱՄՓՈՓԱԹԵՐԹ
«ՎԱՅՈՑ ՁՈՐԻ ԲԺՇԿԱԿԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	1.  ՀՀ Արդարադատության նախարարություն 

	16.01.2024թ

	
	N/27.1/1558-2024

	1. «Վայոց Ձորի բժշկական կենտրոն» փակ բաժնետիրական ընկերության կանոնադրական կապիտալն ավելացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանից անհրաժեշտ է հանել «Հայաստանի Հանրապետության քաղաքացիական օրենսգրքի 605-րդ հոդվածը,» բառերը՝ նկատի ունենալով, որ Հայաստանի Հանրապետության քաղաքացիական օրենսգրքի 605-րդ հոդվածով կարգավորվում են նվիրաբերության հետ կապված իրավահարաբերությունները:
2. Նախագծով նախատեսվող լրացուցիչ թողարկվող բաժնետոմսերի անվանական արժեքի և քանակի  արտադրյալը՝ 2 251 430 000 դրամ,  չի համապատասխանում նախագծով սահմանված կանոնադրական կապիտալի ավելացման չափին՝ 2 251 429 972.25 դրամ։ Ուստի, առաջարկում եմ համապատասխանեցնել վերոհիշյալ գումարները։

	1․ Առաջարկությունն ընդունվել է։ Նախագիծը խմբագրվել է։
2․ Առաջարկությունն ընդունվել է։ Նախագիծը խմբագրվել է։


	2․ Ֆինանսների նախարարություն
	30.01.2024թ

	
	N 01/34/934-2024

	ՀՀ կառավարության որոշման նախագիծի վերաբերյալ բովանդակային առումով առաջարկություններ չունենք:
Սակայն, տեխնիկական մասով՝ անհրաժեշտ է խմբագրել Նախագծի նախաբանում կատարված հղումները, քանի որ կան դրույթներ, որոնք վերաբերելի չեն Նախագծի բովանդակությանը: Մասնավորապես՝ անհրաժեշտ է հանել ՀՀ քաղաքացիական օրենսգրքի 605-րդ հոդվածին կատարված հղումը, քանի որ այն վերաբերում է նվիրաբերությանը, ինչպես նաև «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ մասին կատարված հղումը, որը պետական մարմնի գույքի ձևավորման մասին է:
	Առաջարկություններն ընդունվել են։ Նախագիծը խմբագրվել է։

	2.  ՀՀ Կադաստրի կոմիտե
	09.01.2024

	
	N ՍԹ/242-2024

	Առաջարկում ենք Նախագիծը շրջանառել ՀՀ Վայոց ձորի մարզի «Վայոց ձորի բժշկական կենտրոն» փակ բաժնետիրական ընկերության նորակառույց մասնաշենքի նկատմամբ իրավունքի պետական գրանցում իրականացնելուց հետո՝ հիմք ընդունելով այն հանգամանքը, որ Նախագծի 1-ին կետով սահմանվում է, որ մասնաշենքի կառուցման աշխատանքներն ամբողջությամբ ավարտված են:
   Տեղեկացնում ենք նաև, որ «Գնահատման գործունեության մասին» ՀՀ օրենքի        9-րդ հոդվածի 1-ին մասի 5-րդ կետի համաձայն՝ անշարժ գույքը, ի թիվս գնահատման այլ օբյեկտների, իրավաբանական անձի կանոնադրական կապիտալում կամ հիմնադրամներում ներդնելու դեպքերում նույն օրենքով սահմանված կարգով գնահատումը պարտադիր է:
   Միաժամանակ, հիմք ընդունելով «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի կարգավորումները՝ առաջարկում ենք Նախագծի 1-ին կետում «կադաստրային արժեքով» բառերից առաջ լրացնել «շուկայական արժեքին մոտարկված» բառերը:
	1․ՀՀ անունով պետական գրանցման վկայականն առկա է՝ պետական գրանցման վկայական՝ թիվ 24012024-10-0003։
2․Նախագիծը խմբագրվել է։

	3.  ՀՀ Կադաստրի կոմիտե
	13․02․2024

	
	ՍԹ/2307-2024

	«Գույքի նկատմամբ իրավունքների պետական գրանցման մասին» ՀՀ օրենքի 36-րդ և 37-րդ հոդվածների իրավակարգավորումների համատեքստում՝ կառուցապատողի կողմից քաղաքաշինական գործունեության իրականացման արդյունքում նոր ստեղծված շինությունների նկատմամբ իրավունքների պետական գրանցում չի կարող իրականացվել մինչև շինարարության ավարտի ակտի տրամադրումը, իսկ Հայաստանի Հանրապետության օրենսդրությամբ սահմանված կարգով տրամադրված տվյալ շինության ճարտարապետաշինարարական նախագծային փաստաթղթերի և շինարարության թույլտվության հիման վրա գրանցվում է կառուցվող շենքի նկատմամբ կառուցապատողի իրավունքը: Ընդ որում, կառուցվող շենքի նկատմամբ կառուցապատողի իրավունքի պետական գրանցում կատարելիս գրանցման մատյանում շինության տվյալները լրացվում են ներկայացված քաղաքաշինական փաստաթղթերի հիման վրա, իսկ լրացուցիչ տեղեկություններում և գրանցման վկայականում պարտադիր նշում է կատարվում, որ շինության մասով գրանցման օբյեկտը կառուցվող շինության նկատմամբ կառուցապատողի քաղաքաշինական փաստաթղթերով սահմանված իրավունքներն ու պարտականություններն են: Միևնույն ժամանակ, Նախագծի 1-ին կետի բովանդակային վերլուծությունից, մասնավորապես՝ «Ընկերության նորակառույց մասնաշենքի արժեք» ձևակերպումից կարելի է արձանագրել, որ «նորակառույց մասնաշենքը» Նախագծով դիտարկվել է որպես «Վայոց Ձորի բժշկական կենտրոն» փակ բաժնետիրական ընկերության սեփականություն, ինչը վերը նշվածի համատեքստում հակասում է «Գույքի նկատմամբ իրավունքների պետական գրանցման մասին» ՀՀ օրենքի պահանջներին:
   Ելնելով վերոգրյալից՝ առաջարկում ենք Նախագծի 1-ին կետը խմբագրել՝ հանելով «Ընկերության նորակառույց մասնաշենքի» բառերը՝ նկատի ունենալով, որ քննարկվող գույքի նկատմամբ ընկերության անունով սեփականության իրավունքի պետական գրանցում չի կատարվել, ինչպես նաև փոխարինել 1.13 հա հողատարածքի համար նշված թիվ 18122023-10-0003 վկայականի թվերը «24012024-10-0003» թվերով, քանի որ թիվ 18122023-10-0003 վկայականն այլևս չի գործում:
   Առաջարկում ենք նաև Նախագծում սահմանել դրույթ՝ կանոնադրության մեջ համապատասխան փոփոխությունը կատարելուց հետո գույքի նկատմամբ «Վայոց ձորի բժշկական կենտրոն» ՓԲԸ-ի սեփականության իրավունքի պետական գրանցման և դրա համար կատարվող վճարների վերաբերյալ:

	[bookmark: _GoBack]Առաջարկություններն ընդունվել են։ Նախագիծը խմբագրվել է։

	4․ ՀՀ տարածքային կառավարման և ենթակառուցվածքների նախարարություն
	09.01.2024

	
	№ ԳՍ/15.2/473-2024

	«Վայոց ձորի բժշկական կենտրոն» փակ բաժնետիրական ընկերության կանոնադրական կապիտալն ավելացնելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունը դիտողություններ և առաջարկություններ չունի։
	Ընդունվել է ի գիտություն։



 
